
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জোড়া পাপী।
২৩



 তিনি বলিলেন, “তুমিও কেন আজ এখানে থাক না—আমি একজন ভৃত্য তোমার বাড়ীতে পাঠাইয়া দিতেছি।”

 যুবক সম্মত হইলেন। তিনি হাসিতে হাসিতে বলিলেন, “বাবুরও ইচ্ছা সেইরূপ।

 তিনি সাগ্রহে বলিলেন, “আমার পরম সৌভাগ্য যে, আজ রাত্রে তোমাদের মত দুইজন ব্রাহ্মণ আমার গৃহে অতিথি।

 এই বলিয়া তিনি তখনই নীচেকার বৈটকখানার দ্বার খুলিয়া আমাদিগকে বসিতে অনুরোধ করিলেন। আমরাও তাঁহার কথামত কার্য্য করিলাম। তখন তিনি আমাদের আহারাদির বন্দোবস্ত করিবার জন্য উপরে গমন করিলেন।

 কিছুক্ষণ উপবেশন করিয়া আমি জিজ্ঞাসা করিলাম, “বাবুর কি সন্তান সন্ততি নাই?”

 যুবক বলিলেন, “আজ্ঞে হাঁ, আছে বই কি? দুইটী কন্যা, একটী পুত্র। কন্যা দুইজনেই বিবাহিতা; উভয়েই এখন শ্বশুরালয়ে। পুত্রটার বয়স পাঁচ বৎসরের অধিক নহে, সে হয়ত এখন ঘুমাইয়া পড়িয়াছে।”

 আ। এই বাবুরই নাম কি সারদাচরণ?

 যু। আজ্ঞে হাঁ।

 আ। ব্রাহ্মন সন্তান?

 যু। আজ্ঞে হাঁ—কিন্তু তত্রাপি দেবদ্বিজে অশেষ ভক্তি। বিশেষ বয়োজ্যেষ্ঠ ও গুণী লোকের সম্মান রক্ষা করিতে তিনি মুক্তহস্ত।

 আ। বাড়ীতে বাবুর স্ত্রী ব্যতীত আর কোন রমণী আছেন?

				 এই পাতা শেষ সম্পাদিত হয়েছে ১২:০৯টার সময়, ১ জানুয়ারি ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

